112 # 2RE- HFR A %E9d [F2323)] WY 840 % 2 8

puting na malikur

maki’ alang na Itaral rali’ ga, mama’ mahul c1 puting kosi’ ka
manmalikur. rali’ ga pasburita’ sun naha. mamaha’ mulata’ ga, as ki ka
papanutux nak ci puting ka manmalikur.

pasaring kanon ka kelan sasabale’an ci puting hani ar? taxan ka pinatas
naka tennaw ga, ita Taywan hani maga, minpayux karupun na ka’alang ma,
yuna ka Sibanya lu Holan lu minnoh Tayriku’ na Taluw, lu Pamukan,kani
ka payuh ka ka’alang yuna ni ma’a’imaw la ga mapapasulun ci kinramasan
la. , inaras naha itan ka sasabale’ ci puting hani ma. ita Itaral ga tanmorow ta
sani ka ita, pasaring ba’ sun bale’ ci putting ka nabkis ta la ga,tabali’un naha
nak sun bale’ ka sun putting hani la,pusun maha nak ci tunux naha la,kani ka
marariy nak ramas binuw na ulule’ micuw la.

mama ta maki nanahi’ kara’ ka ita’ Itaral hiya, ini yuna micuw
matahrahri’ ka tu’uy ta, makarik ta tu’uy yuyuk, arat uri ga su tu’uy ta nak
ci pakakayan ta, kani ga, mama’ sunsul ci puting ka malikur, papakugi naha
ci pa’ayaw tu’uy na lanlamu’.

taxan mu ka lakyaba’ mu rali’ ga,innoh ni nanahi’ mahngu’ morow ga,

sahya’ ni lunhaw na uruw ka puting ni, lunhaw ga, tagicuw ni puse’ tikiy ci

use’ matihruti’ ka linhaw ma, talaman ni ci kito’ pihuri’, minpayux hari’
yunakani’ nanu’ pihuri’ cubay ka puting ni la ga, awan ni na gali’ lu sukun
ni ubu’ ni la, bali’un ni pa’aya’ inabal la. ba’un ci ini taxi’ inabal ka puting
ni lakyaba’ la ga, as nak ba’iy ci ungat morow ka hiya uri’ la.

puting ga, i yona kinnanuxan na malikur na Itaral. anol ka sibahul naha
kosi’ ga, maki halilaw magal ci puting 1 pakalu’ ci ana’ amol ma. kumaral
ka lakyaba’ ga, sunbarita’ cu la ga, mama’ mangungu’ matox kinang ka
asinuw nanahi’ la ma.

kelan ka yuyuk na buli’ urt’, ini pintana ci puting, meta’ ci asinu’ kaca,
hahobing ci yuyuk na ausa’ kaca’, yuna,humobing ci gis na asinu’ lu
lumaping ci kokah na bani, arat uri ga cumilak ci totah babinug morow, lu
cumilak ci waruh papasbale’ ci kagiri’ na kankanel, arat ga, baluku’ tatapis
ci turakis ta. payuh ka babingun ka su buli’ hani uri’.

puing ugil na manmalikul carung ka sun putting hani.

